ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԵՎ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԻՐԱՎԱԿԱՆ ԱԿՏԻ ԸՆԴՈՒՆՄԱՆ 

1. Իրավական ակտի ընդունման անհրաժեշտությունը. 
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացումներ ու փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ ու փոփոխություններ կատարելու մասին» ՀՀ կառավարության որոշման նախագծի ընդունումը։ Հիմք ընդունելով ՀՀ կառավարության 2025 թվականի հունիսի 20-ի N803-Ա որոշման 2-րդ կետը, որով նախատեսվում է 50,000 դրամի ներդրում նորաստեղծ «Արևային էներգետիկայի զարգացման» փակ բաժնետիրական ընկերության կանոնադրական կապիտալում՝ բաժանված 50 անվանական բաժնետոմսերի, յուրաքանչյուրն՝ 1000 դրամ անվանական արժեքով, ինչպես նաև հաշվի առնելով նույն որոշման 5-րդ կետի 1-ին ենթակետի արդյունքում ձևավորված ընկերության գործունեության ապահովման անհրաժեշտությունը և հիմք ընդունելով 5-րդ կետի 3-րդ ենթակետը՝ խնդրում ենք նախատեսել նորաստեղծ «Արևային էներգետիկայի զարգացման» փակ բաժնետիրական ընկերության պահպանման ծախսերի ֆինանսավորումը։ Ծախսերի բացվածքը (նախահաշիվը) կից ներկայացվում է։

2. Ընթացիկ իրավիճակը և խնդիրները.
2025 թվականի հունիսի 20-ին ընդունվել է N 803-Ա որոշումը, որի համաձայն ստեղծվում է «Արևային էներգետիկայի զարգացման» փակ բաժնետիրական ընկերությունը (այսուհետ՝ Ընկերություն) տվյալ որոշման 2-րդ կետով, նախատեսվում է 50,000 դրամի ներդրում նորաստեղծ «Արևային էներգետիկայի զարգացման» փակ բաժնետիրական ընկերության կանոնադրական կապիտալում՝ բաժանված 50 անվանական բաժնետոմսերի, յուրաքանչյուրն՝ 1000 դրամ անվանական արժեքով, ինչպես նաև հաշվի առնելով նույն որոշման 5-րդ կետի 1-ին ենթակետի արդյունքում ձևավորված ընկերության գործունեության ապահովման անհրաժեշտությունը և հիմք ընդունելով 5-րդ կետի 3-րդ ենթակետը՝ խնդրում ենք նախատեսել նորաստեղծ «Արևային էներգետիկայի զարգացման» ՓԲԸ-ի պահպանման ծախսերի ֆինանսավորումը։

3. Կարգավորման նպատակը և բնույթը. 
Կարգավորման նպատակն է «ԱՅԳ-1» ծրագրի իրականացումը։ 
Նշված ծրագրի իրականացման համար 2025 թվականին նախատեսվում են հետևյալ աշխատանքները՝
· իրականացնել Հայաստանի պետական հետաքրքրությունների ֆոնդի (այսուհետ՝ ԱՆԻՖ) 15% բաժնեմասի ընդունման գործընթացը Ընկերության հաշվեկշռում,
· իրականացնել Կառավարության աջակցության համաձայնագրի (GSA) երրորդ խմբագրության ժամանակին ստորագրումը և ուժի մեջ մտնելը՝ սերտ համագործակցությամբ Էկոնոմիկայի նախարարության և այլ լիազոր մարմինների հետ,
· ապահովել ԱՆԻՖ-ի հողատարածքների փաստացի ընդունումը և գրանցումը՝ Ընկերության կողմից կառավարելու նպատակով։
Անհրաժեշտ ֆինանսական միջոցներն առաջարկվում է հատկացնել 1165 Ներդրումների և արտահանման խթանման ծրագրի 12008 «Ենթակառուցվածքներ ներդրումների դիմաց ծրագրի շրջանակներում աջակցության տրամադրում» միջոցառմանը հատկացված միջոցներից: Շահառու ընկերությունների աուդիտորական հաշվետվությունները հաստատելու համար Միջգերատեսչական հանձնաժողովի նիստում հաշվետվությունները դեռ չեն հաստատվել և հաշվետու ժամանակաշրջանում փոխհատուցում  չի տրամադրվել։

4. Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է ՀՀ էկոնոմիկայի նախարարության կողմից: 

	5. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացումներ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը չի հանգեցնի ՀՀ պետական բյուջեի եկամուտների նվազեցման և ծախսերի ավելացման:
Նվազեցվող միջոցառումների գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:

6․ Ակնկալվող արդյունքը.
Նախագծի ընդունման արդյունքում կապահովվի «ԱՅԳ-1» ծրագրի իրականացումը։ 

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:

7.1 Կապը «Հայաստանի վերափոխման ռազմավարություն 2050»-ի հետ
Այս ռազմավարության շրջանակում Հայաստանը նախատեսում է՝
· վերականգնվող էներգետիկայի ոլորտում դառնալ տարածաշրջանում առաջատարը,
· արտադրել 5 ԳՎտ վերականգնվող էներգիա մինչև 2050 թվականը,
· արտահանել մաքուր էներգիա,
	«ԱՅԳ-1» նախագիծը, որը ներառում է մինչև 200 ՄՎտ հզորությամբ արևային էլեկտրակայանի կառուցում, միջնաժամկետ և երկարաժամկետ փուլերում ուղղակի նպաստում է վերոնշյալ նպատակների իրականացմանը։

7.2 Կապը ՀՀ կառավարության 2021-2026թթ. ծրագրի հետ
Քանի որ էներգետիկ քաղաքականության հատվածում նշվում է, որ ՀՀ-ն պետք է դառնա մաքուր էներգիայի արտադրող և արտահանող, այդ թվում մինչև 2026 թվականը պետք է ավելացնել վերականգնվող էներգիայի մասնաբաժինը ընդհանուր արտադրության մեջ, կարելի է ասել, որ  «ԱՅԳ-1» նախագիծը միանգամից կատարում է կառավարության ծրագրով նախատեսված ներդրումային և էներգետիկ զարգացման կետերից մի քանիսը, և այս ներդրումը միաժամանակ խթանում է նաև արտահանման ներուժը։

7.3 Կապը Էներգետիկ ոլորտի ռազմավարության և գործողությունների ծրագրի հետ
Հայաստանի էներգետիկ ռազմավարության համաձայն նպատակ է դրվել՝
· մինչև 2030 թվականը ավելացնել վերականգնվող էներգիայի մասնաբաժինը մինչև 15-20%,
· ապահովել էներգետիկ անկախությունը և կայունությունը։
«ԱՅԳ-1» նախագիծը, հանդիսանալով խոշորագույն արևային կայան, կարևոր ներդրում է կլիմայական դիմակայունության ապահովման և ենթակառուցվածքների կայուն զարգացման գործում՝ հատկապես էներգետիկ հզորությունների դիվերսիֆիկացման համատեքստում։

7.4 Կապը Հայաստանի միջազգային պարտավորությունների հետ (կլիմայի փոփոխության դեմ պայքարի համատեքստում)
Հայաստանը ստորագրել է Փարիզի համաձայնագիրը և ստանձնել է հետևյալ հանձնառությունները՝
· մինչև 2050 թվականը հասնել զրոյական ջերմոցային գազերի արտանետումների մակարդակի,
· ապահովել կանաչ էներգետիկային անցումը։
«ԱՅԳ-1» նախագիծը զգալիորեն նպաստում է ջերմոցային գազերի արտանետումների կրճատմանը և աջակցում է Հայաստանի կողմից ստանձնած Ազգային մակարդակով սահմանված ներդրման (NDC) պարտավորությունների կատարմանը։


